                                             



Björgunarhundasveit Íslands – BHSÍ

- Upplýsingar fyrir nýliða -
Almennar upplýsingar um BHSÍ má finna á vef sveitarinnar www.bhsi.is.

Sá sem hefur starfað með BHSÍ í 12 mánuði frá dagsetningu umsóknar og hefur uppfyllt kröfur um þjálfun björgunarmanns getur orðið meðlimur í sveitinni.  Þá getur hann keypt einkennisfatnað merktan sveitinni og er slíkur fatnaður greiddur að hluta af BHSÍ.  Einkennisfatnað sveitarinnar skal einungis nota í starfi hennar.

Sá sem hefur þjálfun hunds hjá BHSÍ þarf að gera sér grein fyrir að markmiðið er að búa til björgunartæki og því þarf að vinna og æfa við allar aðstæður.  BHSÍ býður alla velkomna til starfa með sveitinni en það er mikilvægt að nýliðar geri sér grein fyrir því að um er að ræða þjálfun til björgunarstarfa.  Enginn getur þjálfað björgunarhund einn og því hjálpast allir að á æfingum og það er sameiginlegt markmið allra í sveitinni að koma sem flestum góðum hundum á útkallslista.  Mikilvægt er að taka virkan þátt í æfingum, mæta tímanlega og reyna að vera viðstaddur alla æfinguna.

Æfingar SV-lands eru haldnar á sunnudögum og miðvikudagskvöldum yfir sumartímann og eru yfirleitt boðaðar á heimasíðu.  Yfir vetrartímann eru æfingar á sunnudögum en þá er æfð snjóflóðaleit þegar aðstæður leyfa en annars er breytileg dagskrá.  Æfingar í öðrum landshlutum eru yfirleitt á sama tíma en mismunandi fyrirkomulag getur verið á boðun.  Námskeið eru haldin víða um land og má sjá dagskrá fyrirfram á heimasíðu sveitarinnar.  BHSÍ þjálfar hunda aðallega í víðavangsleit og snjóflóðaleit en einnig sporaleit, rústaleit og vatnaleit.  Reglur um úttektir hunda má sjá á heimasíðu sveitarinnar.

Sveitarmeðlimir eða aðrar sveitir sem þeir starfa með standa yfirleitt straum af kostnaði vegna ferða á æfingar og námskeið og uppihaldskostnaði á námskeiðum.  Sum námskeið eru þó að hluta niðurgreidd af BHSÍ en hinsvegar fer ekki mikill tími í fjáröflun í starfi sveitarinnar enda flestir virkir félagar í öðrum sveitum.
Gera má ráð fyrir að þjálfun björgunarhunds geti tekið 3 til 4 ár og er árangur oftast í hlutfalli við æfingar.  Undirstöðuatriði fyrir hund í þjálfun hjá BHSÍ er gott innkall og að geta sótt og skilað og því er mikilvægt að hefja slíka þjálfun sem fyrst.  Lágmarksaldur hvolps til þess að hefja fulla þjálfun er að öllu jöfnu 6 mánuðir en ekkert er því til fyrirstöðu að mæta fyrr með hvolp til þess eins að venja hann við umhverfið.  Hámarksaldur til þess að hefja þjálfun hunds er til viðmiðunar 4 ár vegna þess tíma sem tekur að fullþjálfa hann.
Öll slæm meðhöndlun á hundi eða öðrum dýrum í starfi sveitarinnar kann að varða 

brottrekstri.
Kröfur til björgunarmanns má sjá á heimasíðunni undir Reglur sveitarinnar – Þjálfun Björgunarmanna.  Einnig þarf að hafa í huga líkamlega gott ástand og að trúnaður ríkir vegna viðkvæmra málefna sem upp kunna að koma í starfi sveitarinnar.  Algengt er að félagar í BHSÍ séu jafnframt félagar í öðrum björgunarsveitum þar sem þeir geta fengið almenna þjálfun björgunarmanns.  Einnig er hægt að sækja námskeið í Björgunarskóla Slysavarnafélagsins Landsbjargar.
Sá sem hefur störf með BHSÍ þarf fljótlega að eignast góð útivistarföt og gönguskó.  Annan búnað svo sem snjóflóðastöng, snjóflóðaýli, skóflu, GPS, áttavita, hjálm, brodda o.fl. getur viðkomandi eignast smá saman.

BHSÍ stefnir að því að gera samning við fóðursala um sérkjör fyrir meðlimi sveitarinnar.  Fyrirkomulag pantana má sjá á spjallsíðu sveitarinnar.
Sá sem byrjar að æfa reglulega með BHSÍ fær aðgang að spjallsvæði þar sem fjallað er um æfingar og námskeið.  Eftir u.þ.b. 3 mánuði þegar sýnt þykir að viðkomandi ætli sér að starfa með sveitinni áfram er opnað fyrir almennt spjallsvæði.

